
Ábhar: Coimisinéir de chuid AE um Leas Ainmhithe

Aithnítear in Airteagal 13 den Chonradh ar Fheidhmiú an Aontais Eorpaigh, ainmhithe mar neacha 
mothaitheacha. Mar a léiríodh sna freagraí a tugadh ar shuirbhéanna Eorabharaiméadair, is cás le 
saoránaigh na hEorpa ainmhithe, agus ba mhaith leo feabhas a chur ar a leas trí reachtaíocht 
shoiléir, trí bheartais éifeachtacha agus trí acmhainní leordhóthanacha a ghealladh.

Forbraíodh reachtaíocht AE maidir le leas ainmhithe ó 1974 ach tá cur chuige institiúidí AE 
neamhréireach, rud a chuir le fadhb an fhorghníomhaithe laig i réimsí éagsúla.

Ba cheart do choimisinéir AE atá freagrach as leas ainmhithe, tionchar agus cumhachtaí níos mó a 
fháil maidir leis an ábhar sin laistigh d’institiúidí AE, agus tá tábhacht an ábhair sin aitheanta go soiléir 
ag an gCoimisiún sin.

Tá os cionn 160 000 saoránach AE agus níos mó ná 170 Feisire ó na grúpaí polaitiúla go léir tar éis 
páirt a ghlacadh san fheachtas #EUforAnimals cheana chun a éileamh go dtabharfaí níos mó 
tábhachta do leas ainmhithe trí fhreagracht as a dhéanamh sainráite in ainm Ard-Stiúrthóireacht 
ábhartha an Choimisiúin agus theideal poist an choimisinéara inniúil.

Mar sin, thabharfaí freagracht don choimisinéir as ‘Sláinte, Sábháilteacht Bia agus Leas Ainmhithe’, 
rud a thacódh go mór leis an dul chun cinn reachtach agus leis an bhforfheidhmiú cuí.

Cinneadh polaitiúil suntasach a bheadh sa mhéid sin as a dtiocfadh níos mó cuntasachta maidir le 
leas ainmhithe in institiúidí AE agus, dá bhrí sin, chuirfeadh sé le comhsheasmhacht, le héifeachtacht 
agus le tionchar an cheaptha beartais sa réimse sin.

Ceann de na héifeachtaí láithreacha a bheadh ag an togra is ea stiúrthóireacht thiomnaithe a bhunú 
maidir le leas ainmhithe laistigh d’Ard-Stiúrthóireacht an Choimisiúin um Shláinte agus Sábháilteacht 
Bia (AS SANTE), agus aitheantas leordhóthanach a thabhairt, ar an gcaoi sin, dá ábharthacht.

An bhfuil sé beartaithe ag an gCoimisiún freagra dearfach a thabhairt ar an togra sin? Más amhlaidh 
atá, cad iad na nósanna imeachta a tionscnaíodh chun é a chur chun feidhme?

